
Zuôr tuôr truôx têl

Kimi tưz tsuv yuôv nav thâuk luz trôngz bu zangx. Kimi laok six qiv.
Shar têv Kimi puôk nrar tâu naox thâuk tsi muôx nav nhaoz buôk?

Huôv nor Kimi tưz luôv laok six hênhr. Nav tak Kimi tưz shangr chiv chir
nrar tâu naox mak tsi zuôr nav. Kimi laok six shir phangz. Xâuk kangz,
nưl tưz tâu môngl nrar naox đrus nav.

Nav chaoz chêv Kimi zuôr tsuv shav shiv. Nưl tsuv txaox seiz laok six
cxuô têx zangv chênhz nyei ndis laos. Nưl tsuv seiz njôngr txus têx tul
tsax tsênhv nrar naox xưk njêl traos đơưz. Thâuk cao, muôx suôz – fưx
fưx!!!
Cao zaos suôz đangz tsi nir? – Kimi xangr.
- Pêz tsuv luôv sei sei! Tsênhv laok six chênhz nyei! – Nav heik.
- Pôngl!
Kimi hnaor pêv luz suôz đraor. Luz trôngz bu taov ntêx Kimi tsuv paoz.
Têx tul nyuôz txangr đêz lơưv. Kimi tsuv luôv laok six sei.

Têx trôngz bu paoz tơưs laok six txâuk nyei. Hmôngr jông, iz huôv tưz
tâu tangz paor.
- Nav ơư! Kimi kư đraor. Kimi cênhz qir hu tangz tsi puv nav nhaoz tưs.

Kimi txênhr taol. Tangz nav tưz tsi puv tuôx. Huôv nor, nưl laok six qiv.
Lênhx tưs zar par pêv haz tuôr nưl li têl? Nưl qir têl puv yeiz plangz.
- Sei sei lê, Kimi.
Zôx ôx ôx, lênhx tưs li suôz nir? – Kimi chiv chir nus.
- Zuôr uô cê môngl nrar naox lak!

Ôx! Cao zaos Kimi li fôngx zưl. Chaor fôngx zưl zuv Kimi môngl nrar
naox. Kimi zuôr tsuv laov lil tưx zôngv. Nav tưz kra Kimi zar tsuv tsao iz
njik paoz jêz tru luz hnăngz ntơưv plangz. Têx luz paoz jêz cao zôngv
nhaos tâu cha krêz flâuz kưx.

Pôngl! Đêx zang cxuô qơư thâuk Kimi đha tru hâur đêx. Nưl sir jus muôz
txux cêr qiv hâur luz saz jeik cha.
- Zuôr uô cê môngl nrar naox. Pêz zar kra tru caox tsuv uô tsi. – Kimi li
fôngx zưl heik.
Kimi laok six shir phangz viv tâu cxangz chuôz tangz nưl tưz tsênhv
muôx njik qiv. Nưl tsi nhav tsuv fôngx zưl txiz uô.

Chaor fôngx zưl cuôk Kimi txaox seiz cêr ntêl greix naox. Tangz Kimi tưz
pâuz cêr ntêl greix. Nưl nav tưz kra nưl.

Huôv nor chaor fôngx zưl tsak traor heik Kimi taol ntơưv iz luz qơư tangz
paor haz tsi cxaoz môngl đêz hưngr. Zangv cao tưz uô Kimi zêv huôz
qiv.

Ôx ơưx… Kimi tưz tsi xangr taol hlao lơưv lak. Uô changl nưl tsak tsuv
jâuv seiz hâur ax? Hâur cao qangv xưk muôx njik laov jêv. Nưl xangr,
têx huôv njâuz grêl iz njik tưz tsi muôx tsi.

Ôx! Cao tsi zaos zangv naox nưl nhav cơưk nưl nav chaox lul khơưk nưl
ar? Kimi cuiz tênhv zar njâuz grêl tuz đuô cha seiz minhx đuô.

A! Cao zaos zangv naox Kimi nhav: tul kưx. Kimi cuiz tênhv njâuz grêl
cha ntêl nưl uô ntêx thâuk chaor fôngx zưl puv.

Kimi xangr muôz laok six ntâu kưx tsês cha. Nưl zar muôz tsao hâur nưl
luz hnăngz ntơưv plangz. Txaox kangz, nưl zar puz khơưk chaor fôngx
zưl.

Ôx! Uô changl Kimi tsak txangr môngl tsi tâu? – Ar!
Kimi li chêr tưz tsuv đraox har txưr tris lơưv.

Đraox har txưr tưz uô Kimi laok six qaor môngl. Kimi uô changl cha tơưv
đhâu kreir nor? Nưl zar tsuv nrar tâu zangv đangz tsi cha puôz.

Ôr zôx! Muôx iz txux hluô. Kimi sir jus puôz txux hluô.
– Sir jus cax Kimi! – Kimi chiv chir xangr.

Ôx tsi! Kimi tsi puv đangz tsi hlao! Pêv đangz tsi tưz yưv tơưv nir? Ưngx,
txux hluô cao tsênhz tas zaos iz tul bach tuôc, haz nưl tưz cxuôr mêv lul
tru Kimi. Kimi laok six nhav bach tuôc. Tangz nưl li nav tsi tâu muôx
thâuk tưs heik tak bach tuôc li têl thôngx xưk iz txux hluô xưk lê.

Zôx kak hưngr! Kimi li flu tsuv blâuv nzas. Nưl tsuv sao flu laok six hur.
Nav tưz kra Kimi cêr zôngv trâu têl cha sao chêr cuôk hur. Ôx! Nưl chaor
trâu têl hlar njê cao txar nhaos tâu đraox har.

- Txar đraox har lak Kimi! - Nưl chiv chir xangr.
Iz, aoz, pêz! Nưl tưz uô tâu! Kimi tưz tâu txiv zơưx!

Kimi qir têl txus sar thâuk ntêl tâu muôx njik ntâu kưx. Nưl zuôr tsuv
traor kangz lul ntơưv kuz qơư. Nyei chaor fôngx zưl tưz xangr tak Kimi
tsuv pôngz lơưv. Nưl zuôr tsuv luôv sei, seiz đuô haz. Tangz uô changl
ntux tưz tsâuk lơưv?

Muôx iz tul đuôz laok six lux. Kimi puv laok six ntâu hnar. Cao puôk zaos
njêl traos đơưz lux hênhr cơưk nav tưz heik nưl uô ntêx? Zix tênhv tul
njêl traos đơưz tsênhv tâus nrar Kimi. Kimi tsênhv laok six nyei.
– Nav ơư! – Kimi kuôx laok six đraor. Nưl tưz tsi pâuz zar uô tsi huôv nor.

Thâuk cao Kimi puv đangz tsi tsênhv mfangr trâu nưl. Zangv cao tưz uô
nưl zêv nyei đuô.
- Aaaaaaa, zuôr tsao cur tơưv! Tsi cxaoz naox cur! – Kimi sir jus tsir
tơưv.
Nưl xangr tak nưl tưz tsuv njêl traos ntêl lơưv.
- Tuôz zưr! Tsi cxaoz uô đraor! Tsi lê njêl traos zar puv pêz leir. - Iz luz
suôz krêz heik.

Ôx! Cao zaos Kimi li fôngx zưl. Chaor fôngx zưl cxơưx tru nưl viv lê
môngl nrar. Njêl traos tưz môngl lơưv, iz huôv tưz tâu tangz paor. Kimi li
plangz tưz qir têl đraor. Kimi li fôngx zưl tưz yeiz plangz lơưv lak.
- Sei sei lê! Uô cê naox kưx lak!

Kimi laok six shênhv phưx. Nưl tưz tsi qiv saz. Kimi tưz muôx chaor
fôngx zưl tuôr truôx nưl li têl. Txix huôv nor, chaor fôngx zưl zar tsaoz
phưz tru nưl.

